
1. ՆԵՐԱԾԱԿԱՆ  ՄԱՍ

	Հաշվեքննության հիմքը[footnoteRef:1] [1:  «Հաշվեքննիչ պալատի մասին» ՀՀ օրենքի 27‑րդ հոդվածի 1‑ին մասի համաձայն սույն Ընթացիկ եզրակացությունն օգտագործվում է ՀՀ 2024 թվականի պետական բյուջեի կատարման վերաբերյալ եզրակացությունը կազմելու համար։] 

	Հաշվեքննիչ պալատի 2024 թվականի  հոկտեմբերի 31-ի «Հայաստանի  Հանրապետության  էկոնոմիկայի նախարարությունում 2024 թվականի պետական բյուջեի ինն ամիսների կատարման հաշվեքննության  առաջադրանքը հաստատելու մասին» № 103-Ա որոշում։

	Հաշվեքննության օբյեկտը
	Հայաստանի Հանրապետության էկոնոմիկայի նախարարություն։

	Հաշվեքննության առարկան

	2024 թվականի պետական բյուջեի ինն ամիսների մուտքերի ձևավորման և ելքերի իրականացման կանոնակարգված գործունեություն։

	Հաշվեքննության առարկայի չափանիշները

	«Հայաստանի Հանրապետության բյուջետային համակարգի մասին» Հայաստանի Հանրապետության օրենք,  «Հայաստանի Հանրապետության 2024թ. պետական բյուջեի մասին» Հայաստանի Հանրապետության օրենք, Հայաստանի Հանրապետության կառավարության 2019թ. փետրվարի 28-ի «Գյուղատնտեսական հումքի մթերումների (գնումների) նպատակով տրամադրվող վարկերի տոկոսադրույքների սուբսիդավորման ծրագիրը հաստատելու մասին» № 201-Լ որոշում, Հայաստանի Հանրապետության կառավարության 2021թ. հունիսի 3-ի «Հայաստանի Հանրապետությունում ինտենսիվ այգեգործության զարգացման, արդիական տեխնոլոգիաների ներդրման և ոչ ավանդական բարձրաժեք մշակաբույսերի արտադրության խթանման պետական աջակցության 2021-2023թթ․ ծրագիրը հաստատելու և Հայաստանի Հանրապետության կառավարության 2019թ. մարտի 29-ի №  361-Լ,  2019թ. ապրիլի 4-ի №  362-Լ և 2019թ. մարտի 7-ի №  212-Լ որոշումները ուժը կորցրած ճանաչելու մասին» № 927-Լ որոշում, Հայաստանի Հանրապետության կառավարության 2020  թվականի մարտի 26-ի «Տնտեսության արդիականացման նպատակային ծրագրերը հաստատելու մասին» № 355-Լ որոշում, Հայաստանի Հանրապետության կառավարության 2022թ. հունվարի 27-ի «Հայաստանի Հանրապետությունում գյուղատնտեսական տեխնիկայի լիզինգի  աջակցության ծրագիրը հաստատելու մասին» № 105-Լ որոշում։

	Հաշվեքննությունն
ընդգրկող ժամանակաշրջանը
	2024 թվականի հունվարի 1–ից մինչև 2024 թվականի սեպտեմբերի 30–ը:

	Հաշվեքննության կատարման ժամկետը
	2024 թվականի նոյեմբերի 4-ից մինչև 2025 թվականի  հունվարի 31-ը:

	Հաշվեքննության մեթոդաբանությունը[footnoteRef:2] [2:  «Հաշվեքննիչ պալատի մասին» ՀՀ օրենքի 58-րդ հոդվածի 2-րդ մասի համաձայն Հաշվեքննիչ պալատի հաշվեքննությունների մեթոդաբանությունները հիմնված են Բարձրագույն հաշվեքննիչ մարմինների միջազգային կազմակերպության (INTOSAI) սկզբունքների, ստանդարտների ու ուղեցույցների վրա:] 


	Ֆինանսական և համապատասխանության հաշվեքննություն է իրականացվել համապատասխան մեթոդաբանությունների համաձայն։

	Հաշվեքննությունն իրականացրած կառուցվածքային ստորաբաժանում

	Հաշվեքննությունն իրականացվել է Հաշվեքննիչ պալատի ֆինանսական և համապատասխանության հաշվեքննության  վարչության կողմից, որի աշխատանքները համակարգում է Հաշվեքննիչ պալատի անդամ Եղիշե Սողոմոնյանը։
















2․ ԱՄՓՈՓԱԳԻՐ
Հայաստանի Հանրապետության էկոնոմիկայի նախարարության (այսուհետ՝ Նախարարություն) 2024թ. պետական բյուջեի ինն ամիսների կատարման ֆինանսական և համապատասխանության հաշվեքննությամբ արձանագրվել է հետևյալ ուշագրավ փաստը.
Նախարարությունը իրավաբանական անձի կարգավիճակ չունեցող պետական հիմնարկի կազմում գտնվող միավորին՝  «Գյուղական ֆինանսավորման կառույց»-ին  (այսուհետ՝ ԳՖԿ) սուբսիդիաները հատկացնում է քաղաքացիաիրավական պայմանագրերի հիման վրա, այն դեպքում երբ այդ հարաբերությունները կարգավորող օրենսդրության համաձայն պայմանագրեր կարող են կնքվել իրավաբանական անձի կարգավիճակ ունեցող կազմակերպությունների հետ։
ԳՖԿ-ի հետ կնքված քաղաքացիաիրավական պայմանագրերով սուբսիդիաների հատկացումները հնարավորություն չեն ընձեռում ապահովել և գործնականում չի պահպանվում սուբսիդիաների տրամադրման համար  համապատասխան իրավական ակտերով սահմանված պարտադիր պայմանները, ներառյալ՝
-   Արտադրվող, ներմուծվող կամ արտահանվող ապրանքի, կատարվող աշխատանքի, մատուցվող ծառայության մեկ միավորի սահմանված գինը,
-   Արտադրման, ներմուծման կամ արտահանման ենթակա ապրանքների, կատարման ենթակա աշխատանքների, մատուցման ենթակա ծառայությունների առավելագույն քանակի փոփոխման պայմանները,
-   Արտադրվող, ներմուծվող կամ արտահանվող ապրանքի, կատարվող աշխատանքի, մատուցվող ծառայության նվազագույն շահավետ գինը,
-  Սուբսիդիայի հատկացման պայմանագրերի շրջանակներում արտադրվող, ներմուծվող կամ արտահանվող ապրանքների, կատարվող աշխատանքների, մատուցվող ծառայությունների  հանձնման-ընդունման ակտերի, ոչ ֆինանսական ցուցանիշների կատարման հաշվետվությունների ձևն ու բովանդակությունը։










3․ ՀԱՇՎԵՔՆՆՈՒԹՅԱՆ  ՀԻՄՆԱԿԱՆ  ԱՐԴՅՈՒՆՔՆԵՐ[footnoteRef:3] [3:  Հաշվեքննությունը նպատակ է հետապնդել հաշվեքննության առարկային վերաբերելի տեղեկատվության ներկայացուցչական ընտրանքով (100%‑ից փոքր) ձեռք բերել բավարար, համապատասխան հաշվեքննության ապացույցներ, որոնց կուտակմամբ ձևավորվելու է  պետական բյուջեի տարեկան կատարման վերաբերյալ եզրակացությունը՝ ներառյալ հաշվեքննության կարծիքը, որով պետք է արտահայտվի ողջամիտ (ոչ բացարձակ) հավաստիացում առ այն, թե պետական բյուջեի կատարման վերաբերյալ տարեկան հաշվետվությունը, բոլոր էական առումներով, ներկայացնու՞մ է արդյոք ՀՀ պետական բյուջեի մուտքերի ձևավորման և ելքերի իրականացման կանոնակարգված գործունեության ճշմարիտ ու իրական պատկերը: ] 


Հաշվեքննության են ենթարկվել հաշվետու ժամանակաշրջանի 10 ծախսային միջոցառումներ 39,524,154.14 հազ. դրամ  գումարով՝ ընդհանուր հատկացումների 68,2%-ը։
Նախարարությունը (1104) «Գիտելիքահենք, նորարարական տնտեսությանը և փոքր ու միջին ձեռնարկատիրությանը աջակցություն» ծրագրի՝ 
- (12001) «Տնտեսության արդիականացման միջոցառմանը պետական աջակցության շրջանակում արտադրական հնարավորությունների արդիականացման և նոր տեխնոլոգիաների ներմուծումը խթանելու նպատակով, տնտեսավարողների կողմից ներգրավվող վարկերը մատչելի պայմաններով հասանելի դարձնելուն ուղղված սուբսիդավորման»՝ 11,341,562.13 հազ. դրամ և 
- (11002) «Բարձր որակավորում ունեցող մասնագետների ներգրավման նպատակով տնտեսվարողներին աջակցություն»՝ 1,215,821.12 հազ. դրամ միջոցառումների  գծով հատկացումների վերաբերյալ հայցված տեղեկատվությունը չի տրամադրել՝ բանկային գաղտնիք և անձնական տվյալներ հանդիսանալու  պատճառաբանությամբ։ 
Տեղեկատվության բացակայությունն անհնարին է դարձրել տվյալ ծրագրային միջոցառումների գծով Նախարարության 2024թ. ինն ամիսների պետական բյուջեից հատկացված 12,557,283.25 հազ. դրամ (ընդամենը հատկացումների 26,0 %‑ը) բյուջետային միջոցների օգտագործման օրինականության գնահատումը: 
Բացառությամբ վերը նշված սահմանափակման, Նախարարությունից ստացվել է բավարար տեղեկատվություն հաշվեքննությունն իրականացնելու համար։
Արձանագրված անհամապատասխանությունները, դրանց վերաբերյալ Նախարարության բացատրությունը և հաշվեքննողների մեկնաբանությունը ներկայացված են սույն ընթացիկ եզրակացության 5-րդ, իսկ հետհսկողական գործընթացը՝ 6-րդ բաժիններում։ 
Հաշվեքննությամբ խեղաթյուրումներ և այլ փաստեր չեն արձանագրվել։


4․ ՆԱԽԱՐԱՐՈՒԹՅԱՆ 2024 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ԻՆՆ ԱՄԻՍՆԵՐԻ ԿԱՏԱՐՄԱՆ  ՖԻՆԱՆՍԱԿԱՆ ՑՈՒՑԱՆԻՇՆԵՐ

Նախարարության՝ որպես ծրագրերի կատարողի 2024 թվականի պետական բյուջեի ինն ամիսների պլանով նախատեսվել է 63,844,204.70 հազ. դրամի ծախս, ճշտված պլանը կազմել է 62,758,361.85 հազ. դրամ, դրամարկղային ծախսը՝ 48,251,796.40 հազ. դրամ, փաստացի ծախսը՝ 49,743,214.39 հազ. դրամ: Հաշվետու ժամանակահատվածում ճշտված պլանի նկատմամբ դրամարկղային ծախսը կազմել է 76,9 %։ Նախարարության 2024թ. պետական բյուջեի ինն ամիսների ծախսային ծրագրերի ֆինանսական ամփոփ ցուցանիշները ներկայացված են Աղյուսակ 1-ում։
Աղյուսակ 1
Նախարարության 2024թ․ պետական բյուջեի ինն ամիսների ծախսային ծրագրերի ֆինանսական ամփոփ ցուցանիշները
(հազար դրամ)
	ՀՀ  էկոնոմիկայի նախարարություն
	Հաշվետու ժամանակա-հատվածի պլան
	Հաշվետու ժամանակահատ-վածի ճշտված պլան
	Դրամար-
կղային ծախս
	Փաստացի ծախս

	Ընդամենը
	63,844,204.70
	62,758,361.85
	48,251,796.40
	49,743,214.39

	(1015) «Սոցիալական փաթեթների ապահովում»
	0.00
	16,392.00
	16,065.00
	17,733.00

	(1022) «Գյուղատնտեսության խթանման ծրագիր»
	1,441,0640.60
	12,780,159.80
	9,146,453.41
	9,036,150.10

	(1058) «Էկոնոմիկայի ոլորտում պետական քաղաքականության մշակում, ծրագրերի համակարգում և մոնիթորինգ»
	2,547,828.1
	2,232,814.85
	1,658,045.93
	1,729,116.82

	(1059) «Բուսաբուծության խթանում և բույսերի պաշտպանություն»
	106,042.10
	1,250,962.10
	524,723.26
	571,807.34

	(1067) «Ստանդարտների մշակում և հավատարմագրման համակարգի զարգացում»
	527,036.00
	527,036.00
	9,730.00
	9,730.00

	(1086) «Գյուղական ենթակառուցվածքների վերականգնում և զարգացում»
	342,318.90
	342,318.90
	218,322.89
	22,771.09

	(1104) «Գիտելիքահենք, նորարարական տնտեսությանը և փոքր ու միջին ձեռնարկատիրությանը աջակցություն»
	12,946,548.60
	13,543,713.60
	13,214,843.71
	13,786,817.63

	(1116) «Անասնաբուժական ծառայություններ»
	1,531,159.30
	2,446,663.50
	1,969,065.82
	2,104,311.54

	(1162) «Գիտական և գիտատեխնիկական հետազոտությունների ծրագիր»
	152,620.40
	152,620.40
	145,856.33
	145,856.33

	(1165) «Ներդրումների և արտահանման խթանման ծրագիր»
	3,001,196.20
	2,641,196.20
	305,879.97
	798,706.13

	(1187) «Գյուղատնտեսության արդիականացման ծրագիր»
	18,261,702.80
	16,807,372.80
	16,595,772.16
	17,274,188.09

	(1190) «Զբոսաշրջության զարգացման ծրագիր»
	10,017,111.70
	10,017,111.70
	4,447,037.92
	4,246,026.32


5.  ԱՐՁԱՆԱԳՐՎԱԾ  ԱՆՀԱՄԱՊԱՏԱՍԽԱՆՈՒԹՅՈՒՆՆԵՐ

5.1 Առկա են անհամապատասխանություններ Հայաստանի Հանրապետության կառավարության 2003  թվականի դեկտեմբերի 24-ի «Հայաստանի Հանրապետության պետական բյուջեից իրավաբանական անձանց սուբսիդիաների և դրամաշնորհների հատկացման կարգը հաստատելու մասին» № 1937-Ն որոշման (այսուհետ՝ Որոշում) Հավելվածի 1-ին և 2-րդ կետերի պահանջների հետ։
Համաձայն Որոշման 1-ին կետի՝ «Սույն կարգով կարգավորվում են Հայաստանի Հանրապետության պետական բյուջեի միջոցների հաշվին իրավաբանական անձի կարգավիճակ ունեցող կազմակերպություններին սուբսիդիաների և դրամաշնորհների հատկացման գործընթացի հետ կապված հիմնական հարաբերությունները:»։  
Համաձայն Որոշման 2-րդ կետի՝ «Կազմակերպությանը սուբսիդիա կամ դրամաշնորհ տրամադրվում է սույն կարգի համաձայն կնքված քաղաքացիաիրավական պայմանագրերի հիման վրա»։
 Հաշվեքննությամբ պարզվել է, որ Նախարարությունը կնքել է «Սուբսիդիայի հատկացման մասին» պայմանագրեր իրավաբանական անձի կարգավիճակ չունեցող պետական հիմնարկի կազմում գտնվող միավորի՝ ԳՖԿ-ի հետ: 
Հայաստանի Հանրապետության 2011 թվականի ապրիլի 28-ի «Հայաստանի Հանրապետության և Գյուղատնտեսական զարգացման միջազգային հիմնադրամի միջև 2010 թվականի նոյեմբերի 30-ին ստորագրված «Գյուղական կարողությունների ստեղծում» ծրագրի ֆինանսավորման մասին համաձայնագիրն ուժի մեջ մտնելու միջոցառումների մասին» № 461-Ն որոշման Հավելված 1-ի 1-ին կետով սահմանված է, որ «ՀՀ էկոնոմիկայի նախարարության «Գյուղական տարածքների տնտեսական զարգացման ծրագրերի իրականացման գրասենյակ» պետական հիմնարկը իրավաբանական անձի կարգավիճակ չունեցող կազմակերպություն է»։ 
ԳՖԿ-ն հանդիսանում է վերը նշված պետական հիմնարկի կազմում որպես առանձին միավոր՝ կառույց։ 
Նախարարության և ԳՖԿ-ի միջև կնքված քաղաքացիաիրավական պայմանագրերով չեն նախատեսվում սուբսիդիաների տրամադրման համար   Որոշմամբ հաստատված հավելվածի երկրորդ գլխի 8-րդ կետի գ), դ), ե) ենթակետերով և 8.1-րդ կետով սահմանված հետևյալ պահանջները․
- Արտադրվող, ներմուծվող կամ արտահանվող ապրանքի, կատարվող աշխատանքի, մատուցվող ծառայության մեկ միավորի սահմանված գինը, 
- Պայմանագրի շրջանակներում արտադրման, ներմուծման կամ արտահանման ենթակա ապրանքների, կատարման ենթակա աշխատանքների, մատուցման ենթակա ծառայությունների առավելագույն քանակի  փոփոխման պայմանները,
- Արտադրվող, ներմուծվող կամ արտահանվող ապրանքի, կատարվող աշխատանքի, մատուցվող ծառայության նվազագույն շահավետ գինը,
- Արտադրվող, ներմուծվող կամ արտահանվող ապրանքների, կատարվող աշխատանքների, մատուցվող ծառայությունների  հանձնման-ընդունման ակտերի, ոչ ֆինանսական ցուցանիշների կատարման հաշվետվությունների ձևն ու բովանդակությունը։
Նախարարության բացատրությունը. 
«Հանրապետության էկոնոմիկայի նախարարությունում 2024 թվականի պետական բյուջեի ինն ամիսների կատարման հաշվեքննության արդյունքներով կազմված արձանագրության 3-րդ բաժնի 3-րդ կետի, ինչպես նաև նախորդ ժամանակահատվածների կնքված պայմանագրերով ստանձնած պարտավորությունների պատշաճ կատարումն ապահովելու նպատակով ձեռնարկվել է Հայաստանի Հանրապետության կառավարության 2003 թվականի դեկտեմբերի 24-ի «Հայաստանի Հանրապետության պետական բյուջեից իրավաբանական անձանց սուբսիդիաների և դրամաշնորհների հատկացման կարգը հաստատելու մասին» N 1937-Ն որոշման մեջ փոփոխություններ իրականացնելու գործընթաց»
Հաշվեքննողների մեկնաբանությունը. 
Ընդունվել է ի գիտություն։
5.2 Առկա է անհամապատասխանություն «Ներքին աուդիտի մասին» Հայաստանի Հանրապետության օրենքի 5-րդ հոդվածի 2-րդ մասի դրույթների հետ։ 
«Ներքին աուդիտի մասին» ՀՀ օրենքի 5-րդ հոդվածի 2-րդ մասի համաձայն՝ «Ներքին աուդիտն իրականացնում են կազմակերպության կառուցվածքում գործող ներքին աուդիտի ստորաբաժանման կամ հրավիրված` սույն օրենքի 13-րդ հոդվածի 4-րդ մասի 5-րդ կետով նախատեսված ցանկում ընդգրկված անձինք: Եթե աուդիտն իրականացնում են հրավիրված անձինք, ապա վերջիններս են ապահովում սույն օրենքով աուդիտի ստորաբաժանման, ներառյալ` ստորաբաժանման ղեկավարի համար սահմանված իրավունքների և պարտականությունների կատարումը»:
Նախարարությունը հաշվետու ժամանակաշրջանում չի ապահովել ներքին աուդիտի գործառույթի իրականացումը: Նույնաբովանդակ անհամապատասխանություն արձանագրվել է նաև նախորդող հաշվեքննությունների ընթացքում (տես՝ Հավելվածը)։ 
Նախարարությունը բացատրություն չի ներկայացրել. 




































6.  ՀԵՏՀՍԿՈՂԱԿԱՆ ԳՈՐԾԸՆԹԱՑ
Նախարարության 2024թ. պետական բյուջեի վեց ամիսների հաշվեքննության ընթացիկ եզրակացությամբ արձանագրվել են 5 անհամապատասխանություններ, 6 այլ փաստեր և 5 առաջարկություններ։ 
Ընթացիկ եզրակացությամբ արձանագրված 5 առաջարկությունները հաշվեքննության օբյեկտն ընդունել է, համապատասխան աշխատանքները կատարման ընթացքում են, իսկ մեկ առաջարկության գծով՝ կատարված։ 
Արձանագրված 5 անհամապատասխանությունները հաշվեքննության օբյեկտն ընդունել է, որոնցից մեկի մասով աշխատանքները կատարման ընթացքում է, իսկ մնացած 4-ի մասով՝ կատարված։ 
Արձանագրված 6 այլ փաստերից հաշվեքննության օբյեկտն ընդունել է 4-ը, որոնցից մեկ այլ փաստի գծով աշխատանքները կատարման ընթացքում է, երեք այլ փաստերի գծով՝ կատարված։ Արձանագրված  երկու այլ փաստերը Նախարարությունը չի ընդունել, որոնց կապակցությամբ հաշվեքննողները տրամադրել են մեկնաբանություններ։
Նախարարության  2024թ. պետական բյուջեի վեց ամիսների կատարման հաշվեքննությամբ արձանագրված անհամապատասխանությունների, ընթացիկ եզրակացությանը վերաբերվող այլ գրավոր տեղեկատվության և առաջարկությունների իրականացման հետհսկողական գործընթացների (տրված առաջարկությունների հիման վրա դեռևս չվերացված անհամապատախանությունների և չկարգավորված այլ հարաբերությունների մասով) վերաբերյալ տեղեկատվությունը ներկայացված է հավելվածում։













7. ԱՌԱՋԱՐԿՈՒԹՅՈՒՆՆԵՐ

Հայաստանի Հանրապետության էկոնոմիկայի նախարարությանը՝ 
1․ Սուբսիդիայի հատկացման պայմանագրերը, Որոշմամբ սահմանված կարգով և պարտադիր պայմաններով, կնքել իրավաբանական անձի կարգավիճակ ունեցող կազմակերպությունների հետ։
2․ Միջոցներ ձեռնարկել Նախարարության ներքին աուդիտի գործառույթի իրականացումն ապահովելու համար։

Ընթացիկ եզրակացությունում ներկայացված վերոնշյալ առաջարկությունների հիման վրա մշակել և հաստատել միջոցառումների ծրագիր, որը կպարունակի յուրաքանչյուր միջոցառման համար պատասխանատու ստորաբաժանում(ներ)ը և միջոցառման կատարման ժամանակացույցը։

8․ ՀԱՎԵԼՎԱԾ
Նախարարության  2024թ. պետական բյուջեի վեց ամիսների կատարման հաշվեքննությամբ արձանագրված անհամապատասխանությունների, ընթացիկ եզրակացությանը վերաբերվող այլ գրավոր տեղեկատվության և առաջարկությունների իրականացման հետհսկողական գործընթացների վերաբերյալ


	Ա Ռ Ա Ջ Ա Ր Կ ՈՒ Թ Յ ՈՒ Ն Ն Ե Ր 

	Թիվ
	Առաջարկություններ
	Հաշվեքննության օբյեկտի արձագանք(ներ)ը
	Հաշվեքննողների մեկնաբանություն(ներ)ը

	1
	Միջոցներ ձեռնարկել․
1.1 Հայաստանի Հանրապետության  կառավարության համապատասխան որոշումներով սահմանված  տրամադրված լիզինգների ըստ ամիսների՝ մայր գումարի հավասարաչափ մարման եղանակի պայմանի ապահովման և վերահաշվարկների իրականացման ուղղությամբ։ 
	Ընդունվել է։ 
  1022-12003 միջոցառման շրջանակում տրամադրված լիզինգների ըստ ամիսների՝ մայր գումարի հավասարաչափ մարման եղանակի պայմանի ապաահովման և վերահաշվարկների իրականացման, ինչպես նաև կատարված աշխատանքների մասին տեղեկատվությունը նախարարություն ներկայացնելու  նպատակով նախարարության կողմից ԳՖԿ-ին ուղարկվել է համապատասխան գրություն։ ԳՖԿ-ի կողմից ներկայացված տեղեկատվության համաձայն՝ բոլոր մասնակից ֆինանսական կառույցներին ուղարկվել է գրություն, որպեսզի ևս մեկ անգամ ստուգեն բոլոր գրաֆիկները և անհրաժեշտության դեպքում կատարեն ուղղումներ։   ՄՖԿ-ների կողմից ստացվել են համապատասխան արձագանքները, ըստ որի իրականացված ստուգման արդյունքում պարզվել է, որ որոշ ՄՖԿ-ներում առկա են տվյալ կետին չհամապատասխանող գրաֆիկներ։ Նշված բոլոր կառույցներում իրականացվել են գրաֆիկների փոփոխություններ և վերահաշվարկի արդյունքում  ավել սուբսիդավորված գումարը հետ է փոխանցվել ԳՖԿ-ին։ Տվյալ  կետի խախտման արդյունքում հետ վերադարձված գումարի ընդհանուր չափը կազմում է 1,103,557 ՀՀ դրամ։   Լիզինգների առավելագույն ժամկետների և տարեկան փաստացի սուբսիդավորվող տոկոսադրույքների պահպանման նպատակով մշակվել և Վարչապետի  աշխատակազմ է ուղարկվել «Հայաստանի Հանրապետության կառավարության 2022 թվականի հունվարի 27-ի N 105-Լ որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագիծը: 
	
Կատարված է։



	1
	1.2 Վարկերի և  լիզինգների առավելագույն ժամկետների և տարեկան փաստացի սուբսիդավորվող տոկոսադրույքների պահպանման ուղղությամբ։

	Ընդունվել է։ 
  ԳՖԿ-ի կողմից ներկայացված տեղեկատվության համաձայն՝ սուբսիդավորման ենթական տոկոսագումարների հաշվարկների ճշտության ստուգման հետ կապված հարկ է նշել, որ տոկոսադրույքի հաշվարկը իրականացնում են ֆինանսական  կառույցները, վարկի տրամադրման պահից ՄՖԿ-ներն իրականացնում են տոկոսների կուտակում յուրաքանչյուր օր և ամսվա կտրվածքով ամփոփում և ԳՖԿ-ին են ներկայացնում սուբսիդավորման հայտերը՝ նշելով հաշվետու ամսվա ընթացքում սուբսիդավորման ենթակա տոկոսագումարի չափը։ Քանի որ վարկային պորտֆելի հաշվառումը ըստ վարկառուների իրականացվում է ՄՖԿ-ների կողմից, ուստի տոկոսադրույքի հաշվարկի իրականացումը կարող  է կատարվել միայն ՄՖԿ-ների կողմից։ Նույն վարկի գումարի պարագայում սուբսիդավորված գումարների մեծությունը կարող է տարբերվել, հաշվի առնելով այն, թե քանի օր է կուտակվել տոկոս և տվյալ ամսում ինչ  մարումներ են եղել։ Տոկոսադրույքի հաշվարկի ստուգում իրականացնելու համար անհրաժեշտ է, որ իրականացվի տոկոսի կուտակում, որը կարող են և իրավունք ունեն իրականացնել միայն ՄՖԿ-ները։ ԳՖԿ-ն տարվա ընթացքում իրականացվող ընտրանքային մոնիթորինգի ժամանակ ընտրված լիզինգների գծով ՄՖԿ-ներից ստանում է նաև տոկոսների կուտակման վերաբերյալ համապատասխան քաղվածքներ, որոնց միջոցով ստուգվում է սուբսիդավորման ենթական տոկոսագումարների հաշվարկների ճշտությունը։
	
Ընթացքում է։


	1
	1.3 Սուբսիդավորման ենթակա տոկոսագումարների հաշվարկների ճշտության գնահատման նպատակով հսկողական մեխանիզմներ ներդնելու ուղղությամբ։
	Ընդունվել է։ 
   ՄՖԿ-ների կողմից ստացել ենք համապատասխան արձագանքները, ըստ որի իրականացված ստուգման արդյունքում պարզվել է, որ հետևյալ ՄՖԿ-ներում առկա են տվյալ կետին չհամապատասխանող գրաֆիկներ՝ Կրեդիտ Կոնցեպտ, Գլոբալ Կրեդիտ, Քարդ Ագրոկրեդիտ, Ամերիաբանկ, Ինեկոբանկ, Արմսվիսբանկ, Կոնվերսբանկ։ Նշված բոլոր կառույցներում իրականացվել են գրաֆիկների փոփոխություններ և վերահաշվարկի արդյունքում  ավել սուբսիդավորված գումարը հետ է փոխանցվել ԳՖԿ-ին։ Տվյալ  կետի խախտման արդյունքում հետ վերադարձված գումարի ընդհանուր չափը ագրովերամշակման ոլորտի սարքավորումների լիզինգի ծրագրով կազմում է՝ 3,373,119 ՀՀ դրամ (ամբողջությամբ վերահաշվարկի աշխատանքները կավարտվեն դեկտեմբեր ամսին), իսկ տեխնիկայի լիզինգի ծրագրով՝ 1,103,557 ՀՀ դրամ։ Հաշվեքննիչ պալատի կողմից ներկայացված առաջարկությունը կատարվել է ամբողջությամբ։
   Բացի այդ, ԳՖԿ-ին առաջարկվել է և նախաձեռնվել է ՖԿ-ների հետ կնքած պայմանագրերում լրացնել դրույթ այն մասին, որ ՖԿ-ները պետք է ԳՖԿ-ին տրամադրեն նաև նոր հաստատվող լիզինգների մարման գրաֆիկները, որպեսզի հնարավոր լինի ուսումնասիրել հավասարաչափ մարումների ապահովումը։
	
Ընթացքում է։


	2
	Միջոցներ ձեռնարկել Նախարարության տրանսպորտային միջոցների շահագործման ծախսերի հաշվարկները Հայաստանի Հանրապետության կառավարության համապատասխան որոշմամբ սահմանված չափորոշիչներով իրականացնելու ուղղությամբ։
	Ընդունվել է։ 
    Նախարարության տրանսպորտային միջոցների շահագործման ծախսերի հաշվարկները կատարվում են Հայաստանի Հանրապետության կառավարության 2023 թվականի սեպտեմբերի 28-ի «Հանրային իշխանության մարմինների (բացառությամբ տեղական ինքնակառավարման մարմինների) և պետական ոչ առևտրային կազմակերպությունների պաշտոնատար անձանց ծառայողական և այդ մարմիններին սպասարկող ավտոմեքենաների հատկացման ու շահագործման, պետական պաշտոն կամ պետական ծառայության պաշտոն զբաղեցնող անձանց տրանսպորտային ծախսերի փոխհատուցման կարգը, առանձին մարմիններին հատկացվող ծառայողական և սպասարկող ավտոմեքենաների սահմանաքանակները, ավտոմեքենաների վառելիքի, յուղերի ու քսուքների ծախսի, ավտոդողերի վազքի, կուտակչային մարտկոցների ծառայության ժամկետների նորմաները, պաշտոնատար անձանց ծառայողական և այդ մարմիններին սպասարկելու նպատակով ձեռք բերվող ավտոմեքենաների առանձին չափորոշիչները հաստատելու մասին» N 1666-Ն որոշման պահանջներին համապատասխան։
	
Ընթացքում է։


	3
	Միջոցներ ձեռնարկել նախորդ՝ 2023 թվականի պետական բյուջեի տարեկան, 2024 թվականի պետական բյուջեի երեք ամիսների կատարման նկատմամբ հաշվեքննություններով արձանագրված խնդիրների լուծված չլինելու հանգամանքը՝  հաշվեքննություներով ներկայացված առաջարկությունների իրագործման, անհամապատասխանությունների, խեղաթյուրումների վերացման նպատակով հետամուտ լինել Նախարարության կողմից ներկայացված միջոցառումների ծրագրերի սահմանված ժամկետներում իրականացմանը։ 

	Ընդունվել է։ 
   Սույն թվականի սեպտեմբերի 16-ին շրջանառվել և ՀՀ էկոնոմիկայի նախարարի կողմից հաստատվել է «Հայաստանի Հանրապետության էկոնոմիկայի նախարարի 2024 թվականի փետրվարի 13-ի N 483-Ա հրամանում փոփոխություններ և լրացումներ կատարելու մասին» Հ/3367 հրամանը, որը ներառում է յուրաքանչյուր ստորաբաժանման մասով  յուրաքանչյուր միջոցառման համար պատասխանատու ստորաբաժանում(ներ)ն ու կատարման ժամանակացույցը։

	
Ընթացքում է։


	4
	«Հաշվեքննիչ պալատի մասին» Հայաստանի Հանրապետության օրենքի 38-րդ հոդվածի 4-րդ մասով սահմանված պահանջի համապատասխան՝ մեկամսյա ժամկետում մշակել և հաստատել միջոցառումների ծրագիր, որը կպարունակի յուրաքանչյուր միջոցառման համար պատասխանատու ստորաբաժանում(ներ)ն ու կատարման ժամանակացույցը և Հաշվեքննիչ պալատին տրամադրել ընթացիկ եզրակացությունում արձանագրված անհամապատասխանությունների, խեղաթյուրումների վերացման, առաջարկությունների իրականացման վերաբերյալ։
	Ընդունվել է։ 

1022-12003 միջոցառման շրջանակում Հաշվեքննիչ պալատի ընթացիկ եզրակացության 5.1.2 կետում արձանագրված անհամապատասխանության կարգավորման նպատակով պատասխանատու ստորաբաժանման՝ Գյուղատնտեսական ծրագրերի նախագծման վարչության կողմից արդեն իսկ  մշակվել և Վարչապետի  աշխատակազմ է ուղարկվել «Հայաստանի Հանրապետության կառավարության 2022 թվականի հունվարի 27-ի N 105-Լ որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագիծը։

	
Ընթացքում է։

	Թիվ
	Անհամապատասխանություններ
	Հաշվեքննության օբյեկտի արձագանք(ներ)ը
	Հաշվեքննողների մեկնաբանություն(ներ)ը

	1
	1.1 Առկա են անհամապատասխանություններ ՀՀ կառավարության 2022թ. հունվարի 27-ի «Հայաստանի Հանրապետությունում գյուղատնտեսական տեխնիկայի լիզինգի  աջակցության ծրագիրը հաստատելու մասին» № 105-Լ որոշման (այսուհետ՝ Որոշում 1) հավելվածի 12-րդ կետի, 13-րդ կետի 2-րդ ենթակետի և «Գյուղատնտեսական տեխնիկայի լիզինգի տրամադրման և աջակցության պայմանները» №1 Աղյուսակի (այսուհետ՝ №1 Աղյուսակ)  հետ։ 
Հաշվեքննության ընթացքում ուսումնասիրվել են հաշվետու ժամանակաշրջանում տրամադրված թվով 364 լիզինգներից (ընդամենը՝ 1,663,244.50 հազ. դրամ) 115 լիզինգի պայմանագրեր (ընդամենը՝ 731,805.80 հազ. դրամ)։ Պարզվել է, որ լիզինգի գործընթացը չի իրականացվել սահմանված չափորոշիչներին համապատասխան: Մասնավորապես՝
   1.1 Որոշում 1-ի հավելվածի 13-րդ կետի 2-րդ ենթակետի համաձայն` «Lիզինգի գործընթացն իրականացվում է ըստ ամիսների՝ մայր գումարի հավասարաչափ վճարման եղանակով»։ Հաշվեքննությամբ պարզվել է, որ թվով չորս ՖԿ-ների կողմից  տրամադրված 46 լիզինգներից 43 դեպքում վճարումները նախատեսվել և իրականացվում են ոչ թե մայր գումարի, այլ վճարման ենթակա (ներառյալ՝ մայր գումար և տոկոսավճար)  ընդհանուր գումարի հավասարաչափ վճարման եղանակով։ Նշված եղանակով հաշվարկված ընդհանուր՝ հետևաբար նաև պետական բյուջեից սուբսիդավորվող տոկոսագումարը ավելին է, քան մայր գումարի հավասարաչափ վճարման դեպքում։ Մասնավորապես՝ «Ք.Ա.Կ.» ՈՒՎԿ ՓԲԸ թվով 17 լիզինգներից՝  14-ի, «Ֆ. Կ. Ա.» ՈՒՎԿ ԱԿ թվով 14 լիզինգներից՝ 14-ի, «Գ. Կ.» ՈՒՎԿ ՓԲԸ 12 լիզինգներից՝ 12-ի և «Կ. Կ.» ՈւՎԿ ՓԲԸ թվով 3 լիզինգներից՝ 3-ի դեպքերում (ցանկը տրամադրվել է Նախարարությանը)։
	 Ընդունվել է։ 
Ծրագրի շրջանակում հաշվեքննության արդյունքում 4 ՄՖԿ-ներում  հայտնաբերված ոչ հավասարաչափ մարումների գրաֆիկները արդեն իսկ փոխվել են  ՄՖԿ-ների կողմից, համապատասխանեցվել ծրագրի պահանջներին, և վերահաշվարկի արդյունքում հետ է վերադարձվել ավել սուբսիդավորված գումարները։ Կից ներկայացվում է վճարման անդորրագրերը, ճշգրտված մարման գրաֆիկները կներկայացվի էլեկտրոնային կրիչով։
Ընդունվել է։ 
Վերահաշվարկի արդյունքում հետ է վերադարձվել 127,217.00 ՀՀ դրամ։
Տրամադրված լիզինգների ըստ ամիսների՝ մայր գումարի հավասարաչափ մարման եղանակի պայմանի ապաահովման և վերահաշվարկների իրականացման, ինչպես նաև կատարված աշխատանքների մասին տեղեկատվությունը նախարարություն ներկայացնելու  նպատակով նախարարության կողմից ԳՖԿ-ին ուղարկվել է համապատասխան գրություն։ ԳՖԿ-ի կողմից ներկայացված տեղեկատվության համաձայն՝ բոլոր մասնակից ֆինանսական կառույցներում իրականացված ստուգման արդյունքում պարզվել է, որ որոշ ՄՖԿ-ներում առկա են տվյալ կետին չհամապատասխանող գրաֆիկներ։ 
Նշված բոլոր կառույցներում իրականացվել են գրաֆիկների փոփոխություններ և վերահաշվարկի արդյունքում  ավել սուբսիդավորված գումարը հետ է փոխանցվել ԳՖԿ-ին։ 
Վերադարձված գումարի ընդհանուր չափը կազմում է 1,103,557 ՀՀ դրամ։
	Ընդունվել է ի գիտություն։ 
Հաշվի առնելով  անհամապատասխանության համատարած բնույթը, հաշվեքննողները հարկ են համարում նշել, որ տվյալ ծախսային միջոցառման շրջանակներում տրամադրված բոլոր լիզինգները ենթակա են Նախարարության կողմից գնահատման՝ Որոշում 1‑ի պայմաններին համապատասխանության տեսակետից և անհրաժեշտության դեպքում՝ վերահաշվարկի:

Կատարված է։


	1
	1.2 Որոշում 1-ի № 1 Աղյուսակի 4-րդ կետով սահմանվել է լիզինգի տոկոսադրույքը`«տարեկան փաստացի տոկոսադրույք՝ մինչև 14 տոկոս», իսկ 5-րդ կետով՝ «լիզինգի տոկոսադրույքը սուբսիդավորվում է այնպիսի չափաքանակով, որ լիզինգառուի կողմից վճարվող լիզինգի տարեկան տոկոսադրույքը կազմի 2 տոկոս»։  Հաշվեքննությամբ պարզվել է, որ թվով երեք ՖԿ-ների կողմից տրամադրված  40 լիզինգներից 24 դեպքում տարեկան փաստացի տոկոսադրույքը գերազանցում է սահմանված 14%-ը։ Մասնավորապես՝ «Ա. Լ. Ք.» ՈՒՎԿ ՓԲԸ թվով 23 լիզինգներից 19-ում, «Կ. Կ.» ՈւՎԿ ՓԲԸ թվով 3 լիզինգներից 3-ում և  «Ֆ. Կ. Ա.» ՈՒՎԿ ԱԿ թվով 14 լիզինգներից 2-ում (ցանկը տրամադրվել է Նախարարությանը)։
	Ընդունվել է։ 
Հաշվեքննությամբ արձանագրված անհամապատասխանության կարգավորման նպատակով մշակվել և Վարչապետի  աշխատակազմ է ուղարկվել «Հայաստանի Հանրապետության կառավարության 2022 թվականի հունվարի 27-ի N 105-Լ որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագիծը:

	2.1 Առկա է անհամապատասխանություն ՀՀ կառավարության 2018 թվականի հուլիսի 19-ի «Հայաստանի Հանրապետությունում ագրոպարենային ոլորտի սարքավորումների լիզինգի աջակցության ծրագիրը հաստատելու մասին» № 893-Լ որոշմամբ (այսուհետ՝ Որոշում 2) հաստատված ծրագրի 40-րդ կետի 1-ին ենթակետի պահանջների հետ։
Համաձայն Որոշում 2-ի 40-րդ կետի 1-ին ենթակետի՝ «ծրագրի շրջանակներում լիզինգի պայմանագիրը կնքվում է մինչև 5 տարի ներառյալ մարման ժամկետով»:
Հաշվեքննությամբ պարզվել է, որ «Ա.» ՍՊԸ -ի և «Ա. Լ.» ՎԿ ՓԲԸ-ի  միջև 17.11.2023թ.-ին կնքվել է 6,944.31 հազ. դրամ գումարով № 2311 695 լիզինգի պայմանագիրը, որով մարման ժամկետը սահմանվել է 6 տարի: 

	Ընդունվել է։ 
ԳՖԿ-ի կողմից աշխատանքային կարգով տրամադրված տեղեկատվության համաձայն «Ա.» ՍՊԸ -ի և «Ա. Լ.» ՎԿ ՓԲԸ-ի  միջև 17.11.2023թ.-ին կնքված 6,944.31 հազ. դրամ գումարով № 2311 695 լիզինգի պայմանագրով սահմանված սուբսիդավորվող տոկոսային կետը համապատասխանեցվել է ծրագրով սահմանված պահանջին։ Հիմնավորող փաստաթղթերը ներկայացվել են Էկոնոմիկայի նախարարի Հաշվեքննիչ պալատի նախագահին ուղղված 2024 թվականի նոյեմբերի 4-ի N 01/22212-2024 գրությամբ։
«ԳՖԿ-ի կողմից աշխատանքային կարգով տրամադրված տեղեկատվության համաձայն «Ա.» ՍՊԸ -ի և «Ա. Լ.» ՎԿ ՓԲԸ-ի  միջև 17.11.2023թ.-ին կնքված 6,944.31 հազ. դրամ գումարով № 2311 695 լիզինգի պայմանագրի ժամկետը համապատասխանեցվել է ծրագրով սահմանված պահանջին։ Կից ներկայացվում է վերը նշված պայմանագրի հավելվածի պատճենը՝ վարձավճարների վճարման ժամանակացույցի վերաբերյալ։»
	Ընդունվել է ի գիտություն։

	2.2 Առկա է անհամապատասխանություն Որոշում 2-ով հաստատված ծրագրի 40-րդ կետի 2-րդ ենթակետի պահանջների հետ։ Համաձայն Որոշում 2-ի 40-րդ կետի 2-րդ ենթակետի՝ «տրամադրվող լիզինգների առավելագույն տոկոսադրույք չի սահմանվում։ Սուբսիդավորվում է ՀՀ դրամով տրամադրված լիզինգի 10, արտարժույթով տրամադրված լիզինգի՝ 6 տոկոսային կետը, իսկ ՀՀ կառավարության 2014 թվականի դեկտեմբերի 18-ի N 1444-Ն որոշմամբ հաստատված սոցիալական աջակցություն ստացող սահմանամերձ համայնքների բնակավայրերի տարածքներում գործունեություն իրականացնող տնտեսավարողների համար՝ ՀՀ դրամով տրամադրված լիզինգի 12, արտարժույթով տրամադրված լիզինգի՝ 7 տոկոսային կետը, եթե ձեռք բերվող սարքավորումները շահագործվելու են նույն վայրերում»: Հաշվեքննությամբ պարզվել է, որ «Ա.» ՍՊԸ -ի և «Ա. Լ.»  ՎԿ ՓԲԸ-ի  միջև 17.11.2023թ.-ին կնքվել է 6,944.31 հազ. դրամ գումարով № 2311 695 լիզինգի պայմանագիրը,  որով սուբսիդավորվող տոկոսային կետը սահմանվել է 13%: 
	Ընդունվել է։ Ընթացքում է
ԳՖԿ-ի կողմից աշխատանքային կարգով տրամադրված տեղեկատվության համաձայն «Ա.» ՍՊԸ -ի և «Ա. Լ.» ՎԿ ՓԲԸ-ի  միջև 17.11.2023թ.-ին կնքված 6,944.31 հազ. դրամ գումարով № 2311 695 լիզինգի պայմանագրով սահմանված սուբսիդավորվող տոկոսային կետը համապատասխանեցվել է ծրագրով սահմանված պահանջին։ Կից ներկայացվում է վերը նշված պայմանագրում փոփոխություն կատարելու մասին համաձայնագրի պատճենը։
Ընդունվել է։ 
  ԳՖԿ-ի կողմից աշխատանքային կարգով տրամադրված տեղեկատվության համաձայն «Ա.» ՍՊԸ -ի և «Ա. Լ.» ՎԿ ՓԲԸ-ի  միջև 17.11.2023թ.-ին կնքված 6,944.31 հազ. դրամ գումարով № 2311 695 լիզինգի պայմանագրով սահմանված սուբսիդավորվող տոկոսային կետը համապատասխանեցվել է ծրագրով սահմանված պահանջին։ 
   Հիմնավորող փաստաթղթերը ներկայացվել են Էկոնոմիկայի նախարարի Հաշվեքննիչ պալատի նախագահին ուղղված 2024 թվականի նոյեմբերի 4-ի N 01/22212-2024 գրությամբ։  Միաժամանակ շահառուների պայմանագրերը համապատասխանեցվել են Ծրագրի պայմաններին։
	Ընդունվել է ի գիտություն։ 

	Առկա է անհամապատասխանություն «Ներքին աուդիտի մասին» Հայաստանի Հանրապետության օրենքի 5-րդ հոդվածի 2-րդ մասի դրույթների հետ։  «Ներքին աուդիտի մասին» Հայաստանի Հանրապետության օրենքի 5-րդ հոդվածի 2-րդ մասի համաձայն՝ «Ներքին աուդիտն իրականացնում են կազմակերպության կառուցվածքում գործող ներքին աուդիտի ստորաբաժանման կամ հրավիրված` սույն օրենքի 13-րդ հոդվածի 4-րդ մասի 5-րդ կետով նախատեսված ցանկում ընդգրկված անձինք: Եթե աուդիտն իրականացնում են հրավիրված անձինք, ապա վերջիններս են ապահովում սույն օրենքով աուդիտի ստորաբաժանման, ներառյալ` ստորաբաժանման ղեկավարի համար սահմանված իրավունքների և պարտականությունների կատարումը»: 
Նախարարությունը հաշվետու ժամանակաշրջանում չի ապահովել ներքին աուդիտի գործառույթի իրականացումը: 
	Ընդունվել է։ 
   Նախարարության կողմից առարկություններ և  բացատրություններ չեն ներկայացվել։
2024 թվականին   աուդիտ իրականացման համար հայտարարվել է մրցույթ, որը չի կայացել:
Այժմ  նախարարությունում իրականանում են կառուցվածքային բարեփոխումներ, ինչի շրջանակներում նախատեսվում է ստեղծել առանձին աուդիտի բաժին:
	Ընդունվել է ի գիտություն։ 
Ընթացքում է։
















	ԱՐՁԱՆԱԳՐՎԱԾ    Ա Յ Լ    Փ Ա Ս Տ Ե Ր 

	Թիվ
	Արձանագրված  այլ փաստեր
	Հաշվեքննության օբյեկտի արձագանք(ներ)ը
	Հաշվեքննողների մեկնաբանություն(ներ)ը

	1
	Նախարարության (1187-12002), (1187-12005), (1187-12006) և (1187-12014) ծախսային միջոցառումների իրականացման նպատակը պետական աջակցության տրամադրումն է գյուղատնտեսության ոլորտի շահառուներին՝ հիմնականում այգեհիմնման, կարկտապաշտպան ցանցի, ոռոգման արդիական համակարգի ներդրման աշխատանքների նպատակով ֆինանսական կառույցներից ներգրաված վարկերի տոկոսադրույքների (մասնակի) սուբսիդավորման եղանակով: ՀՀ պետական բյուջեից նշված ծախսային միջոցառումների շրջանակներում վարկերի տոկոսադրույքների (մասնակի) սուբսիդավորման ձևով ֆինանսավորման չափը հաշվարկվում է հաշվի առնելով ՀՀ կառավարության 2021 թվականի հունիսի 3-ի № 927-Լ որոշման 1-ին կետով հաստատված ծրագրի (այսուհետ՝ Ծրագիր 1) 23-րդ կետի 14-րդ ենթակետը, որում սահմանվել է. «Վարկի տոկոսադրույքը հաշվարկվում է մայր գումարի մնացորդի նկատմամբ»: Ինչ վերաբերում է վարկային պայմանագրերի առավելագույն գումարներին (որից հաշվարկվում է վարկերի տոկոսավճարները), ապա դրանք ստացվում են հողատարածքի  մակերեսի և գործունեության տվյալ տեսակի համար նախատեսված միավոր մակերեսի (հա) համար սահմանաված ծախսի առավելագույն սահմանաչափի ցուցանիշների արտադրյալից (Ծրագիր 1-ի 23-րդ կետի 7-րդ ենթակետ)։  Սակայն ԳՖԿ-ի կողմից Նախարարություն ներկայացվող սահմանված ձևաչափերով ամսական հաշվետվությունները ամբողջական տեղեկատվություն չեն  ներառում վարկային պայմանագրերի գումարների ճշտությունը հաշվարկելու համար։ 
	Ընդունվել է։ 

«Հաշվետվության այլ նշումներ սյունակում լրացվել 
է համապատասխան տեղեկատվությունը։ 
   

     30․09․2024 թվականի դրությամբ ներկայացված հաշվետվություններում արդեն իսկ խմբագրվել է։»

   Հաշվետվության այլ նշումներ սյան մեջ լրացվել է համապատասխան տեղեկատվությունը։ 2024թ․ ինն ամսվա հաշվետվության մեջ արդեն իսկ խմբագրվել է։
	Ընդունվել է ի գիտություն։ 






Կատարված է։

	    Մասնավորապես՝ այգեհիմնումը նախատեսվում է իրականացնել կարկտապաշտպան ցանցով, թե՝ ոչ, այգեհիմնումը նախատեսվում է իրականացնել տեղական արտադրության տնկանյութերով, թե՝ ոչ, տոկոսադրույքի չափի որոշման վերաբերյալ հղումը իրավական ակտին, ինչպես նաև նշում, թե առավելագույն չափով պետական աջակցությամբ սուբսիդավորումը տվյալ շահառուին որ արտոնյալ պայմանի բավարարումով է տեղի ունենում։  
    Տարբեր տեսակի այգիները կամ պտղատեսակները, որոնք ունեն պայմանագրի գնի առավելագույն չափի հաշվարկման տարբեր գործակիցներ, հարկավոր է առանձնացնել (օրինակ՝ նշված է՝ կեռաս, նեկտարին, խաղող), ոռոգման համակարգի դեպքում նշված չէ, թե որ տեսակի ոռոգման համակարգ է նախատեսվում է ներդնել՝ կաթիլային, անձրևացման, թե շարժական, ինչպես նաև ջրավազան նախատեսվում է կառուցել (ընդլայնել), թե՝ ոչ, վարկի գումարը ավելացվել է ֆինանսական կառույցի գնահատման արդյունքում, թե՝ ոչ: 
    Վերոնշված գործոնների հիման վրա է որոշվում համապատասխան աշխատանքների իրականացման համար ծախսերի և վարկային պայմանագրերի գումաների առավելագույն չափերը։ Վերջինս կարևոր է նաև նրանով, որ ըստ այդ վարկային պայմանագրի գնի, ինչպես նաև մայր գումարի մնացորդի նկատմամբ կիրառվող համապատասխան տոկոսադրույքի չափով հաշվարկվում է պետական աջակցության ծրագրերի շրջանակներում ՀՀ պետական բյուջեից պահանջվող սուբսիդավորվող գումարը։

	Հայաստանի Հանրապետության պետական բյուջեից պահանջվող սուբսիդավորվող գումարները փոխանցվում են Նախարարությանը, այնուհետև ԳՖԿ, իսկ հետո՝ ֆինանսական կառույցներ՝ հիմք ընդունելով Նախարարությանը ներկայացված հայտերը, այն դեպքում, որ վարկային տոկոսադրույքի, այնպես էլ ամսական սուբսիդավորման ենթակա տոկոսագումարների համապատասխան հաշվարկները (բանաձևերով) ներկայացված չեն հայտերում, շտեմարաններում կամ հաշվետվություններում: 
Բանաձևերով հաշվարկների տեղեկատվության բացակայության պայմաններում ևս ներկայացված հաշվետվությունների տվյալներով հնարավոր չի պարզել անհրաժեշտ հավաստիացումները սուբսիդավորվող գումարների ճշտության վերաբերյալ։
Վերոնշված դեպքերը համատարած են, մի քանի օրինակներ՝
Օրինակ 1 (1187–12014) ծախսային միջոցառում, 2024թ․ ապրիլ ամսվա հայտ) Նույն վարկի մնացորդի գումարի չափն է, նույն տոկոսադրույքները, սակայն սուբսիդավորված գումարները տարբեր են։ 
Օրինակ 2  
(1187-12002) միջոցառում, Ֆինանսական կառույց 2՝ «Հ.» ԲԲԸ, հայտերը 2024թ. հունվարից մինչև հունիս)։ 
Ստորև ներկայացված 5 շահառուներ, ինչպես նաև շատ այլ շահառուներ, օգտվելով Հայաստանի Հանրապետության կառավարության 2019 թվականի մարտի 29-ի N 361-Լ որոշմամբ հաստատված ծրագրի 23-րդ կետի 2-րդ ենթակետի դ) պարբերությամբ սահմանված արտոնության պայմանից (5 տարվա արտոնյալ ժամանակահատված), վարկի մայր գումար չեն մարել, և հետևաբար 2024թ. հունվարից մինչև հունիս ժամանակահատվածում եղել է վարկերի մնացորդների նույն չափերը՝ 2024թ. հաշվետու՝ հունվարից մարտ և ապրիլից հունիս ընկած ժամանակահատվածում մեր հաշվարկներով տոկոսադրույքների, ինչպես նաև սուբսիդավորման գումարները տարբեր են՝ վարկային մնացորդի նույն գումարների պայմաններում։ 
	Չի ընդունվել։
Տոկոսադրույքի հաշվարկն իրականացնում են ֆինանսական  կառույցները, վարկի տրամադրման պահից ՄՖԿ-ներն իրականացնում են տոկոսների կուտակում յուրաքանչյուր օր և ամսվա կտրվածքով ամփոփում և ԳՖԿ-ին են ներկայացնում սուբսիդավորման հայտերը՝ նշելով հաշվետու ամսվա ընթացքում սուբսիդավորման ենթակա տոկոսագումարի չափը։ Շտեմարանում  կամ հաշվետվություններում որևէ բանաձևի միջոցով հնարավոր չէ ներկայացնել տոկոսագումարի հաշվարկը, քանի որ այն կուտակվում է յուրաքանչյուր օր՝ հաշվի առնելով վարկի մնացորդը։ Քանի որ վարկային պորտֆելի հաշվառումը ըստ վարկառուների իրականացվում է ՄՖԿ-ների կողմից, ուստի տոկոսադրյուքի հաշվարկի իրականացումը կարող  է կատարվել միայն ՄՖԿ-ների կողմից։ Նույն վարկի գումարի պարագայում սուբսիդավորված գումարների մեծությունը կարող է տարբերվել, հաշվի առնելով այն, թե քանի օր է կուտակվել տոկոս։ Սուբսիդավորման ենթական տոկոսագումարների հաշվարկների ճշտության ստուգման հետ կապված հարկ է նշել, որ տոկոսադրույքի հաշվարկը իրականացնում են ֆինանսական  կառույցները, վարկի տրամադրման պահից ՄՖԿ-ները իրականացնում են տոկոսների կուտակում յուրաքանչյուր օր և ամսվա կտրվածքով ամփոփում և ԳՖԿ-ին են ներկայացնում սուբսիդավորման հայտերը՝ նշելով հաշվետու ամսվա ընթացքում սուբսիդավորման ենթակա տոկոսագումարի չափը։ 
	  Նախարարության բացատրությունն առ այն, որ «…շտեմարանում  կամ հաշվետվություններում որևէ բանաձևի միջոցով հնարավոր չէ ներկայացնել տոկոսագումարի հաշվարկը» չի բխում Ծրագրի 23 կետի 19-րդ ենթակետով սահմանված «ԳՖԿ-ն հայտը ստանալուց հետո 5 աշխատանքային օրվա ընթացքում ֆինանսական կառույցի հետ ճշգրտում է հայտերը, ստուգում է ծրագրի պահանջներին համապատասխանությունը և դրական եզրակացության դեպքում ներկայացնում Նախարարություն» պահանջից։ 
Միաժամանակ, հաշվեքննության արձանագրության մեջ ներկայացված «վարկային մնացորդների նկատմամբ տոկոսագումարների և սուբսիդավորվող գումարների հաշվարկների ճշտության» օրինակներին Նախարարությունը չի անդրադարձել:
Նշված փաստին անդրադարձ կկատարվի Նախարարության 2024 թվականի պետական բյուջեի տարեկան հաշվեքննության ընթացքում։

	     Քանի որ վարկային պորտֆելի հաշվառումը ըստ վարկառուների իրականացվում է ՄՖԿ-ների կողմից, ուստի տոկոսադրույքի հաշվարկի իրականացումը կարող  է կատարվել միայն ՄՖԿ-ների կողմից։ Նույն վարկի գումարի պարագայում սուբսիդավորված գումարների մեծությունը կարող է տարբերվել, հաշվի առնելով այն, թե քանի օր է կուտակվել տոկոս և տվյալ ամսում ինչ  մարումներ են եղել։    
       Տոկոսադրույքի հաշվարկի ստուգում իրականացնելու համար անհրաժեշտ է, որ իրականացվի տոկոսի կուտակում, որը կարող են և իրավունք ունեն իրականացնել միայն ՄՖԿ-ները։ ԳՖԿ-ն տարվա ընթացքում իրականացվող ընտրանքային մոնիթորինգի ժամանակ ընտրված լիզինգների գծով ՄՖԿ-ներից ստանում է նաև տոկոսների կուտակման վերաբերյալ համապատասխան քաղվածքներ, որոնց միջոցով ստուգվում է սուբսիդավորման ենթական տոկոսագումարների հաշվարկների ճշտությունը։

	Հաշվեքննության ընթացքում Նախարարությունից Հաշվեքննիչ պալատի գրավոր հարցմամբ հայցվել է տեղեկատվություն այգիների հիմնման համար տրամադրված վարկի տոկոսադրույքի սուբսիդավորումը դադարեցված շահառուների վերաբերյալ։ Վարկի ոչ նպատակային օգտագործման հիմնական դեպքերը վերաբերում են այգեհիմնում չիրականացնելուն։ Նախարարության կողմից ներկայացված տեղեկատվության համաձայն խախտում կատարած վարկառուներից ինն արդեն սուբսիդավորված՝ ընդհանուր 97,3 մլն.դրամ գումարը փոխանցել են Նախարարությանն, իսկ մյուս չորս վարկառուները ընդհանուր 29,2 մլն. դրամ գումարը դեռևս չեն փոխանցել Նախարարությանը։ Հարկ է նշել, որ Ծրագրի 1-ի 23-րդ կետի 23-րդ ենթակետի համաձայն «սուբսիդավորման գումարը ենթակա է վերադարձման՝ 3 ամսվա ընթացքում (սուբսիդավորված գումարի վերադարձն իրականացնում է ֆինանսական կառույցը)»։ Պալատին տեղեկատվություն չի ներկայացվել վարկային պայմանագրի կամ սուբսիդավորման դադարեցման ամսաթվի վերաբերյալ: Միաժամանակ անհրաժեշտ է ապահովել սուբսիդավորված գումարի վերադարձը սահմանված ժամկետում։ 
	Ընդունվել է։ 
2024թ․ ինն ամսվա դրությամբ բոլոր ոչ նպատակային դեպքերում սուբսիդավորված գումարները հետ են վերադարձվել։

	Ընդունվել է ի գիտություն:

Կատարված է։

	Նախարարության կողմից ներկայացված շտեմարանում «Ս...» ՍՊԸ շահառուի դիմաց նշվել է 200 հեկտար, սեղանի խաղող, կեռաս, սալոր, ծիրան խաղողի այգի, դեղձի այգի, պայմանագրի գումարը՝ 7,454.20 հազ. դրամ: Նշված շահառուի կողմից հիմնված այգին ներկայացված է ընդհանուր մակերեսով, առանց առանձնացնելու տարբեր տեսակի տնկանյութերով (ինտենսիվ /հնդավոր, կորիզավոր, և չոր մերձարևադարձային/ ինտենսիվ /ընկուզավոր/, խաղող և հատապտղային) հիմնված այգիների մակերեսները։ Ծրագիր 1-ով սահմանված կարգով նշված տարբեր տեսակի տնկանյութերով հիմնված այգիների համար պահանջվում են տարբեր հաշվարկներ, ուստի հնարավոր չի պարզել պայմանագրի գումարի հաշվարկ-հիմնավորումը: 
	Ընդունվել է։ 
2024թ․ 9 ամսվա հաշվետվության մեջ այլ նշումներ սյան մեջ ներառվել են լրացուցիչ տվյալներ, որտեղից արդեն պարզ է դառնում, թե յուրաքանչյուր պտղատեսակի համար քանի հա այգեհիմնում է իրականացվել։

	Ընդունվել է ի գիտություն:

Կատարված է։

	«Ա. ...» ՓԲԸ շահառուի դիմաց նշվել է 20 հեկտար կեռաս, պայմանագրի գումարը նշվել է  840,000.0 հազ. դրամ: Ըստ Ծրագրի 1-ի 16-րդ կետով նշված պտղատեսակի համար 1 հա այգեհիմնման գնահատված ընդհանուր ծախսերի առավելագույն սահմանաչափը առանց կարկտապաշտպան ցանցի սահմանվել է 30.3 մլն. դրամ: Ուստի 20 հեկտար մակերեսով այգու պայմանագրի առավելագույն գումարը կկազմի 20 X 30.3 = 606.0 մլն. դրամ: Ըստ մոնիթորինգի 21.06.2024թ. արձանագրությունով նշված է, որ տվյալ այգին առանց կարկտապաշտպան ցանցի է։
	Չի ընդունվել։
«Ա....» ՓԲԸ շահառուի կողմից այգեհիմնումն իրականացվել է կարկտապաշտպան համակարգի տեղադրումով, 1 հա սահմանաչափը համաձայն տվյալ պահին գործող իրավակարգավորման կազմել է 40,2 մլն ՀՀ դրամ, թույլատրելի շեղումը 10%, համապատասխանում է ծրագրի պահանջներին։

	Համաձայն Նախարարության 21.06.2024թ. մոնիթորինգի արձանագրության՝ «տվյալ այգին առանց կարկտապաշտպան ցանցի է»։
Նշված փաստին անդրադարձ կկատարվի Նախարարության 2024 թվականի պետական բյուջեի տարեկան հաշվեքննության ընթացքում։


	6
	ՀՀ կառավարության 2023 թվականի սեպտեմբերի 28-ի «Հանրային իշխանության մարմինների (բացառությամբ տեղական ինքնակառավարման մարմինների) և պետական ոչ առևտրային կազմակերպությունների պաշտոնատար անձանց ծառայողական և այդ մարմիններին սպասարկող ավտոմեքենաների հատկացման ու շահագործման, պետական պաշտոն կամ պետական ծառայության պաշտոն զբաղեցնող անձանց տրանսպորտային ծախսերի փոխհատուցման կարգը, առանձին մարմիններին հատկացվող ծառայողական և սպասարկող ավտոմեքենաների սահմանաքանակները, ավտոմեքենաների վառելիքի, յուղերի ու քսուքների ծախսի, ավտոդողերի վազքի, կուտակչային մարտկոցների ծառայության ժամկետների նորմաները, պաշտոնատար անձանց ծառայողական և այդ մարմիններին սպասարկելու նպատակով ձեռք բերվող ավտոմեքենաների առանձին չափորոշիչները հաստատելու մասին» N 1666-Ն որոշմամբ (այսուհետ՝ Որոշում 4) հաստատվել է պետական կառավարման համակարգի մարմինների, ՀՀ  վարչապետի աշխատակազմի, մարզպետների աշխատակազմերի և համակարգը սպասարկող այլ կազմակերպությունների պաշտոնատար անձանց ծառայողական և այդ մարմիններին սպասարկող ավտոմեքենաների հատկացման, շահագործման և տրանսպորտային ծախսերի փոխհատուցման ու առանձին մարմիններին հատկացվող ծառայողական և սպասարկող ավտոմեքենաների սահմանաքանակների սահմանման կարգը: Որոշում 4-ով հաստատվել են նաև ՀՀ հանրային իշխանության մարմինների պաշտոնատար անձանց ծառայողական և այդ մարմիններին սպասարկելու նպատակով ձեռք բերվող ավտոմեքենաների վառելիքի, յուղերի ու քսուքների ծախսի, ավտոդողերի վազքի, կուտակչային մարտկոցների ծառայության ժամկետների, ինչպես նաև ավտոմեքենաների առանձին չափորոշիչները: 

	Ընդունվել է։ 
Որոշում 4-ով սահմանվել է տրանսպորտային միջոցների շահագործման ծախսերի հաշվարկի նոր չափորոշիչներ։ Քանի որ բաց է թողնվել Որոշմամբ նախատեսված առանձին մարմիններին հատկացվող ծառայողական և սպասարկող ավտոմեքենաների սահմանաքանակների հաստատման համար սահմանված ժամկետները և հայտի ներկայացման կարգը, ուստի հաշվարկի անցումը վերոհիշյալ չափորոշիչներին ապահովելու նպատակով նախարարության կողմից շրջանառվել է առանձին մարմիններին հատկացվող ծառայողական և սպասարկող ավտոմեքենաների սահմանաքանակների հաստատման վերաբերյալ կառավարության որոշման նախագիծ, որի վերաբերյալ շահագրգիռ մարմինների կողմից ստացվել են կարծիքներ: 
Վերոհիշյալ կարծիքները ամփոփելուց հետո նախագիծը կներկայացվի կառավարությանը հաստատման, այնուհետև  կնախաձեռնվի տրանսպորտային միջոցների շահագործման ծախսերի հաշվարկի անցումը սահմանված չափորոշիչներին։

	Ընդունվել է ի գիտություն:



Ընթացքում է։

	6
	Որոշում 4-ի  9-րդ կետով հանձնարարվել է պետական մարմինների ղեկավարներին` որոշումն ուժի մեջ մտնելուց հետո՝
1) եռամսյա ժամկետում իրենց ենթակայությամբ գործող պետական ոչ առևտրային և առևտրային կազմակերպություններում վերջիններիս սեփականությունը հանդիսացող առկա տրանսպորտային միջոցների սահմանաքանակը, ինչպես նաև իրենց միջոցների հաշվին ձեռք բերվող տրանսպորտային միջոցների գնման գործընթացը համապատասխանեցնել սույն որոշմամբ հաստատված կարգի դրույթներին.
2) չորսամսյա ժամկետում Պետական գույքի կառավարման կոմիտե ներկայացնել տեղեկատվություն սույն որոշման կատարման ընթացքի մասին, ինչպես նաև իրականացնել ավտոմեքենաների հասանելի սահմանաչափը գերազանցող տրանսպորտային միջոցների հանձնումը Պետական գույքի կառավարման կոմիտեին՝ ՀՀ օրենսդրությամբ սահմանված կարգով։ Հաշվեքննությամբ պարզվել է, որ 2024 թվականի հունիսի 30-ի դրությամբ Նախարարությունը չի ապահովել տրանսպորտային միջոցների շահագործման ծախսերի հաշվարկի անցումն Որոշում 4-ի սահմանված չափորոշիչներին։
	    Ներկայումս ՀՀ վարչապետի 2024 թվականի նոյեմբերի 27-ի N 02/16.32/40760-2024 հանձնարարականի կատարումը ապահովելու նպատակով Վարչապետի աշխատակազմ և Տարածքային կառավարման և ենթակառուցվածքների նախարարության պետական գույքի կառավարման կոմիտեին ներկայացվել է կրճատվող տրանսպորտային միջոցների ցանկը: Սահմանաքանակի վերջնական հաստատումից հետո կտրամադրենք լրացուցիչ տեղեկատվություն:

